
Jutros nema: „Prijavite se...Da li ste tu?....Koga nema?“

Nedostajete nam...nema galame, graje!
Svanulo je jutro kada ste završili s nastavom, ali sada vas očekuju nove brige. Kuda dalje, šta upisati, kojim putem krenuti ??? Odluke nisu baš lake, ali spremni ste donijeti ih jer ste u prethodnom periodu imali informacije o zanimanjima u školama, radili na načinu kako izbodaovati svoje rezultate, šta uzeti u obzir pri izboru zanimanja i na šta trebate obratiti pažnju. Naš rastanak je specifičan, nevidljiv , ali obojen emocijama.Tokom ovih devet godina sjećamo se raznih situacija: ozbiljnih, tužnih, smiješnih  ...Sjećamo se i vašeg dolaska u školu, sićušnih i vedrih lica koja su ljubopitljivo istraživala svaki kutak školskog prostora pitajući  se šta vas vreba iza ugla. I krenuli ste polako, prva slova i prve brojke, a sada ste već u on line prostoru...u učionicama u kojima se ne vidite ali osjećate svoje školske brige i izvršavate školske zadatke. Ovaj period je bio veliki ispit za sve nas, našli smo se na prvoj liniji odbrane prema Covid-19 i pobijedli nevidljivog neprijatelja. U proteklom vremenu smo se družili  i radili gotovo 24 sata dnevno i ponosno možemo reći da smo izveli mlade ljude na životnu stazu.Današnji dan ne doživljamo kao rastanak, nego kao početak predivnog prijateljstva jer ova škola je vaša sigurna luka u koju uvijek možete svratiti da se prisjetimo svega  čemu smo vas naučili.
Nadamo se da smo vas za ovih devet godina odgojili i naučili da budete odgovorni, pošteni i pouzdani ljudi koji nikada ne bi činili nešto što ne bi voljeli da se vama desi.
Pozdravljamo se sa vama, IX-1, IX-2, IX-3, IX-4, IX-5,  IX-6 , ovom izrekom i želimo vam ispunjenje svih vaših  želja jer život je pred vama...
„Prijatelj je neko ko razumije tvoju prošlost, vjeruje u tvoju budućnost i prihvata te danas onakvim kakav jesi..“

Dragi mali, veliki momci i djevojke...

